
 ٢٠٢٢پایز  بڵاو کردنهوە:

ناونیشانی:    به  که  دکتۆرا  تێزی  له  بهشێکه  که  لێکۆڵینهوەیه  خوازەی  )ئهم 
کوردی زمانی  له  ناونیشانی:  (چهمکی  لهژێر  زۆرباوەکانی  )دایه،  چهمکه 

یهو سهرنجمان خستوەته سهر چهند چهمکێک که له خوازەدا زۆرباون (خوازە
بخرێن و تێدا ڕێگای لێکۆڵینهوەی جۆرج لاکۆف و مارک  و ناتوانرێت پشتگوێ  

ب ڕۆژانه  رهکاجۆنسن  ئاخاوتنی  له  داتاکانیش  دەستنیشانکردنی  بۆ  هاتووە 
وەرگیراوە، زۆربهی زانا کۆنهکان پێیان وابوو که جیاوازی ههیه له نێوان ڕاستی 

و  دەقاودەق و ناڕاستی دەقاودەق و خوازەیان به هێمایهکی ئهدەبی و دابڕێنرا 
له زمانی ڕۆژانه داناوەو بۆ تێگهیشتن له چهمکهکان بهشێوەیهکی دابڕێنراو له  

 کۆنتێكست جیا کراوەتهوە بۆ دیاریکردنی واتاکانیان.
نێوان  له  جیاوازییهک  هیچ  که  بیسهلمێنین  دەمانهوێت  لێکۆڵینهوەیهدا  لهم 

تهنیا زمانی هۆنراوە دەوڵهمهندت به  زمانی هۆنراوەو زمانی ڕۆژانهدا نییه،  رە 
خوازەو ناتوانرێت بۆ تێگهیشتن له واتای چهمکهکان داببڕێنرێت له کۆنتێكست،  
ڕەتدەکاتهوە   بیروبۆچوونهکان  ههموو  که  لهوەدایه  لێکۆڵینهوەیه  ئهم  گرنگی 
باومان   زۆر  چهمکی  چهندین  و  ئهدەبی  ئامرازێکی  وەک  بهخوازە  سهبارەت 

 ڕۆژانهدا داگیر کردووە. ههیه له خوازەدا که بهشێکی فراوانیان له ئاخاوتنی 

 پێشەکی:  .1
ه بهجوانی  يگرنگی خوازە بۆ زمانی مرۆڤ و درکپێکردن ناکرێت زێدەڕۆیی لهسهر بکرێت، ئهم گرنگی

ڕووبهڕووبوونهوەی    (Malotki, 1983, 13)ن  ههلایل له  مرۆڤ  دەڵێت:  که  کاتێک  پێکراوە  ئاماژەی 
دەبێتهوە: بگرە له سروشت تاکو دەستکردی   ( لهگۆڕاندا) ڕاستیدا ڕووبهڕووی چهندین دیاردەی بگۆڕ  

ناڕاستی   و  ڕاستی  له  فراوان  ئاوا  ناوەڕۆکێکی  له  تێگهیشتن  ئهبستراکت.  تاکو  خهیاڵ،  تاکو  مرۆڤ، 
ستی به زمانه. زمان ئهو ئامرازەیه که ڕێگه به مرۆڤ دەدات سهرمایهیهکی زارەکی له ئهزموونی  پێوی

بابهتیانهو زەینی ههڵگرێت له ههوڵدانی بهردەوامی مرۆڤ بۆ به چهمک کردن و دەربڕینی جیهانێک  
ردەست که ههرگیز به تهواوی ناناسرێت. زمان ناوەندگێڕێگی پێویسته. زمان ئامرازێکمان دەخاته به

که پێکهاتووە له میکانیزمی چارەسهرکهر که خوازە یهکێکه لهو میکانیزمانه که له ههموویان بههێزترو  
 ، (Malotki, 1983)بهسوودترە

گرتووە مرۆڤایهتیدا  جیهانی  بهسهر  دەستی  تهنیا  نهک  که  وادیارە  جیهانی   ،خوازە  بهسهر  بهڵکو 
 .(Ning, 1998, 4)کۆمهڵایهتی و زانستی سروشتیشدا گرتووە

 : چەمکی کات لە خوازەی چەمکی - 1
بهشێک له چهمکی کات پاڵپشتی کراوە له ڕێگای ئهزموون و نواندنی ئێمه له جووڵه له نێوان فهزادا.  

که خاڵی جۆراوجۆری ڕوانگه پهیوەسته به دەربڕاوی نیشاندەر به بواری کات بههۆی  "لاکۆف دەڵێت:  
جووڵهیه به ناو فهزادا. به واتایهکی تر بهشێکی کات  تێپهڕبوونی کات  )ئهم خوازەی چهمکی گشتی،  

 ,Lakoff & Jonson)پێکهاتووە له نواندنی فهزایانه که لهسهر بنهمای ئهزموونی ههستی جووڵهییه
 ، نمونه:(1999

 ئێمه وا له نهورۆز نزیک دەبینهوە.  .1
 پاییز له دوای هاوین دێت. .2

له جووڵه داین و بهرەو نهورۆز دەڕۆین. بهڵام له له نموونهی یهکهم نهورۆز داهاتووەو جێگیرە و ئێمه 
 نمونهی دووەم پاییز له جووڵه دایهو له دوای هاوین دێت کاتێک که لهگهڵ هاوین بهراورد دەکرێت.

که له زۆرینهی    ،خوازەیهکی سهرەتایی گشتییه   ،چهمکییه  1لاکۆف و جۆنسۆن پێیان وایه که ئهم خوازە
وەکو لهنێو    ،زمانهکانی جیهاندا بهدیدەکرێت، بهم شێوازە بواری کات و بواری فهزایانهی ڕاستهقینه

شهمهندەفهردا بوون که له ڕۆیشتن دایه، وەستان له ڕیزی قاوەخانهیهک یاخود سیناریۆی خهیاڵی  
که فهزایانه  کاتی  خوازەی  لهسهر  ههبێت  کاریگهرییان  دەتوانن  بهکاریان    فهزایانه  مرۆڤ 

 . (Boroditsky & Ramscar , 2002, 185)دێنێت
ڕاستیهکی ئاشکرایه که مرۆڤ له سهرتاسهری جیهان کات له ڕێگای فهزا به چهمک دەکهن، له زۆرێک  
له کهلتوورەکان کات به ههردوو شێوازی جێگیر و جوڵاو سهیر دەکرێن، کاتێک به شێوازێکی جێگیر 

 هاتوو له پێشمانه، ڕابردوو له پشتمانه و ئێستا له ناوی داینه.سهیر دەکرێت، بۆ نموونه: دا
لاکۆف و جۆنسۆن ئهم خوازەیه به خوازەی ڕێکخستنی کاتی ناو دەبهن: داهاتوویهکی باش چاوەڕێت  

 دەکات. 

 : خوازەی چەمکی هەست و سۆز - 2
 ( ههست و سۆز گوشاری ناوەکی دەفرێکه)

دەبێ ناوەکی  گوشاری  سۆز  و  ههست  بابهتی  تر:  له  چهمکی  خوازەی  دوو  دروستبوونی  هۆی  ته 
 .( مرۆڤهکان دەفرن، ههست و سۆز ماددەیه لهنێو دەفرێکدا)

لێرەدا دەفرەکه بۆ ههست و سۆز جهستهی مرۆڤه و ماددەکهش شلهمهنیهکی تایبهته، لهم خوازەیه  
زۆر   گوشارەکه  لهوانهیه  بێت،  بهرز  دەفرەکه  لهنێو  لهوانهیه  سۆز  و  ههست  ماددەی  و ڕێژەی  بێت 

کهم   گوشارەکهش  بێت  کهم  دەفرەکه  لهنێو  ماددەکه  ئهگهر  دەرەوە،  بێته  دەفرەکهدا  لهنێو  ماددەکه 
 دەبێت. 

بهسهر   نموونه:  بۆ  دەبێت  کاردانهوەی  جهسته  دەڕژێت  ماددەکه  زۆرەو  گوشارەکه  که  کاتێک 
 . (lilia, Albertazi, 2000)ههستهکانیدا زاڵ نهبوو

 
ڕەمهزان    (1) بهکر  عبدالمناف  عوسمان  (٢٠١٧)بڕوانه:  ههرێم  علی  (٢٠١٣) ؛  عومهر  بهکر  عزیز  (٢٠١٤) ،  (٢٠٠٠)؛  گوڵچین  ؛ 

 . (٢٠١٣)محمدامین؛ ههڵمهت سهردار عومهر 

که ڕەگ و ڕیشهی بنچینهیی له   ،ته گرنگترین ئهزموونی مرۆڤهههست و سۆز که چهمکێکی ئهبستراک
مرۆڤ   جهستهی  بۆ  زیاتر  دەفر  خوازەی  گرتووە،  سهرچاوەی  مرۆڤدا  هزریی  و  فیزیایی  ئهزموونی 
بهکارهاتووە، بۆ نموونه: دڵ، مێشک، خوێن و خودی جهسته، بۆ نموونه: دڵ دەفرە بۆ خۆشهویستی، 

 دەفر، بۆ نموونه: خۆشهویستی شلهمهنییه لهنێو 

 تهنها ئهو لهنێو دڵیدایه. .1
 دڵی له خۆشهویستی ئهو پڕە. .2
 پڕ به دڵ خۆشی دەوێت.  .3
 ئهو ههمیشه له مێشکیدایه. .4
 خۆشهویستی ئهو له خوێنیدایه. .5
 کهوتووەته نێو دونیای دڵداری. .6

له ڕستهی دووەمدا خۆشهویستی شلهمهنیه   دەفرە،  یهکهمدا خوازەی چهمکی دڵ  لهنێو له ڕستهی 
ڕستهی   له  دەفرە،  مێشک  هزرو  چوارەمیشدا  ڕستهی  له  دەفرە،  دڵ  سێیهمدا  ڕستهی  له  دەفرێکدا، 

 پێنجهمدا خوێن دەفرە بۆ خۆشهویستی، له نموونهی شهشهمیشدا خۆشهویستی دەفرە.
له دەربڕینی شهشهم خۆشهویستی له دەرەوەی جهستهی مرۆڤه، دونیای خۆشهویستی و دڵداری وەکو  

 ه که مرۆڤ وەکو نێچیرێک دەکهوێـته نێو ئهم تهڵهیه.تهڵهیهک وای
له چهمکی خۆشهویستی وەکو شهڕیش دەتوانین تێبگهین، بۆ نمونه ههست و سۆزی منت داگیرکرد،  
داگیرکردن تهنها له شهڕ ڕوودەدات، ههربۆیهش لێرەدا ههست و سۆز لهسهر بنهمای خوازەی چهمکی  

 خۆشهویستی شهڕە به چهمک کراوە. 

 وازەی چهمکی تر لهسهر خۆشهویستی له زمانی کوردیدا بهدی دەکرێت وەکو: چهندین خ
 خۆشهویستی ئاگرە.  .1
 خۆشهویستی شێتیه.  .2
 خۆشهویستی سهفهرە.  .3

، عهشقت شێتی  (خۆشهویستی ئاگرە)بۆ نموونه که دەڵێین ئهشقت ئاگرێکه به هیچ ناکوژێتهوە کهواته  
 .(خۆشهسهویتی سهفهرە)کوێ بردووە ، خۆشهویستیت منی بهرەو (خۆشهویستی شێتیه)کردم 

 :ـ خوازە لەنێو کەلتووردا 3
پهیوەندی  بڵێین  دەتوانین  بدەینهوە  وەڵام  بهکورتی  ئهگهر  چیه؟  کهلتوور  خوازەو  نێوان  پهیوەندی 
زۆریان ههیه، بۆ نمونه له قوتابخانهدا کاتێک دەرسی هۆنراوەمان ههبوو و هۆنراوەی هۆزانڤانانمان  

لهب شت  زۆر  که دەخوێند  دەزانین  دەکران،  بهدی  هۆنراوەکاندا  لهنێو  که  فێربووین  خوازە  ارەی 
هۆنراوەش پهیوەندییهکی ڕاستهوخۆی ههیه به کهلتوور که هۆنراوە ههیهتی. کهواته خوازەش ههمان 
پهیوەندی ههیه به کهلتوور که هۆنراوە ههیهتی، ههروەها خوازە له دیدێکی کۆن وەکو جوانکاری و  

راوە سهیر کراوە، ههرچهند ئهو پهیوەندیهی که دەمانهوێت باسی بکهین زۆر لهمه  ڕازاندنهوەی هۆن
 قووڵتر و بنچینهیی ترە که له سهرەوە ئاماژەمان بۆی کرد. 

به   مهزن  یاخود  بچووک  گروپێکی  که  هاوبهش  تێگهیشتنی  له  کۆمهڵێک  به  کهلتوور  دەتوانین  ئێمه 
اسانی کهلتوورە که کهلوپهل و دامهزراوەو ڕووداو  یهکهوە ههیانه پێناسه بکهین، ئهمه پێناسهیهکی ئ

 دەگرێت.کردارەکان لهخۆ و
(Lakoff & Johnson, 1980) بهڵکو لهنێو  ،پێیان وایه که خوازە له سهرەتادا لهنێو زمان دەرناکهوێت

هزر و بیری مرۆڤدا دەردەکهوێت، کهواته پێیان وایه که ئێمه له ژیان تێدەگهین له ڕێگای خوازەوە،  
 بهڵکو بۆ تێگهیشتنه. ،خوازە تهنها بۆ قسهکردن نییه

که تا چ ئاستێک خهڵکان خوازەی هاوبهشیان ههیه؟ بۆچی خوازە    ،لێرەدا ئهو پرسیارە دروست دەبێت
 گشتگیرە؟

ی درکپێکردنی خوازە بههێز و دەوڵهمهندە، لهنێو ئهم ڕوانگهیهدا له خوازە له چهندین ئاستی  ڕوانگه
بێت ئهوە  بیرۆکه  سهرەکیترین  لهوانهیه  تێدەگهین،  یهکتر  به  لهسهر   ،پهیوەست  خوازەی  هزری  که 

هم  بنهمای ئهزموونی جهستهیی و چالاکی دەماری لهنێو مێشکدا بێت. ئهم بیرۆکه که کلیلی وەڵامی ئ
ئاشنان خوازە  بیردۆزی  لهگهڵ  که  کهسانهی  ئهو  بۆچی  زۆرینهی    ،پرسیارەیه.  که  دەکهن  چاوەڕێ 

که ئهگهر خوازە لهسهر بنهمای جهستهیی مرۆڤ و چالاکی    ،خوازەکان گشتگیربن؟ وەڵامهکه ئهوەیه

دەبێت   کهواته  ئهم چالاکییه،  ئاست  له  یهکین  وەک  ههموومان  مرۆڤ  ئێمهی  و  نراوە  بنیات  مێشک 
 زۆرینهی ئهو خوازانهی که بهکاریان دێنین لێکبچن و گشتگیر بن بهلای کهم له ئاستی به چهمک بووندا. 
 ههرچهند که دەبێت بڵێین که وانیه و خوازەکان جیاوازیشیان ههیه له تهنیشت خوازە گشتگیرەکاندا.

ر ئاماژەمان پێکردووە،  که پێشت  ،بهلایهنی کهم ههندێک له خوازەکان له زۆرێک له زمانهکاندا بهدیکراوە
دەبێت دروست  لا  ههستهمان  ئهو  بکهین  نموونهکان  سهیری  لهنێو    ،ئهگهر  خوازە  جۆراوجۆری  که 

دەریدەخهن لێکۆڵینهوەکان  بهڵام  بهدیدەکرێت،  تایبهت   ،زمانهکاندا  چهمکی  خوازەی  ههندێک  که 
تایبهتی ئهوانهی که خوازەی سادەو سهرە،  گشتگیرن به  تایین، ههروەها ئهو یاخود نزیک گشتگیرن، 

لهو   یهکێکه  توڕەیی  نراون.  بنیات  مرۆڤ  جهستهی  ئهزموونی  بنهمای  لهسهر  که  ئاڵۆزانهی  خوازە 
له چهندین زماندا  نموونهی زۆرمان لهسهر هێناوە که  بۆی کردووەو  ئاماژەمان  خوازانهی که پێشتر 

ههبوو جهستهی  ،بوونیان  ئهزموونی  بنهمای  لهسهر  و  ئاڵۆزە  خوازەیهکی  چهندین  که  پێکهاتووە،  ی 
ب له    ،کردنهچهمکجۆری  سهرچاوەکه  بواری  ههندێکجار  نموونه  بۆ  بهدیدەکرێت،  زمانهکاندا  لهنێو 
له زمانێکی تر جۆرێکی تر له بواری سهرچاوە بۆ ههمان بواری   ،هاتووەهکاربۆ بواری ئامانج ب ،زمانێکدا

 :ئامانج بهکارهاتووە، بۆ نموونه له زمانی ئینگلیزی
 (the solution of my problem)    (حلال مشکلات من)چارەسهری کێشهی من له زمانی فارسی به  ،

ەیهک له ناوی دەتوێتهوە، له زمانی فارسی به واتای گیراوەیهکی کیمیاییه که مادد  (حلال)که وشهی  
 واته بواری سهرچاوە له زمانی فارسی له زمانی کوردی جیاوازە. 

وەربگێڕدرێت به چهندین    ،ڕاستیهکی ناسراوە که دەربڕینی خوازەیی دەکرێت له زمانێک بۆ زمانێکی تر
کهی چییه که واتای دەربڕینێکی تایبهتی خوازەیی له زمانێک هاوتا ،بکهینیاریشێواز، چۆن دەتوانین د

ــ ئایا خوازەکان له ههردوو زمان  ١له زمانێکی تردا؟ بۆ وەرگێڕان دەبێ ڕەچاوی چهند خاڵێک بکهین:  
جیاوازن؟   یان  ههیه  واتایان  یاخود  ٢یهک  شته  یهک  دەربڕینهکه  ههردوو  دەقاودەقی  واتای  ئایا  ــ 

چهمکی   خوازەی  سهیری  نموونه  بۆ  پارەیه)جیاوازە؟  زمان  (کات  له  ئایا  ههمان بکه:  تریش  هکانی 
دەربڕینی خوازەیی کات له زمانی   (time is money)خوازەمان ههیه بۆ نموونه له زمانی ئینگلیزی  

ب((تۆ کاتم بهفیڕۆ دەدەی))کوردی:   ئینگلیزیش ههمان ئهو وشانه   you are)هاتوون  هکار، له زمانی 

wasting my time)،بهکارهاتووە شێوە  ههمان  به  ههنگاریش  زمانی  له  له    ،  تر  نموونهیهکی  یاخود 
 له زمانی ئینگلیزی دەڵێت: (کاتم بۆت نیه) دەربڕینی کات: 

 (have time to give you  I don't)  (تۆ به  بیدەم  نیه  لێرە  (کاتم  کهواته  کهلوپهله))،  ئهو   (( کات 
، له  (کاتم نیه بۆ تۆ)خوازەیهیه که بهکارهاتووە، بهڵام له زمانی ههنگاری وەکو زمانی کوردی دەڵێن:  

زمانی کوردی دەڵێن بۆ کات کوشتن یاخود کات بهسهر بردن، بهڵام له زمانی ئینگلیزی دەڵێن بۆ کات 
چهمکی   خوازەی  کوردی  زمانی  له  دەگۆڕدرێت،  خوازەکهش  لێرەدا  کهواته  کردن،  کات  )سهرف 

ئینگلیزی    (زیندەوەرە زمانی  له  بهڵام  پارەیه)بهکارهاتووە،  زمانی  (کات  له  اریش ههنگ  بهکارهاتووە، 
 بهکارهاتووە. (کات دەفرە )خوازەی چهمکی دەڵێن کاتت بهچی پڕ دەکهی؟ 

ههیهو  لێکچوون  ههندێکجار  کهلتوورەکان  له  که  دەردەکهوێت  سهرەوە  نموونهکانی  له  ههروەک 
 ههندێکجار به شێوازێکی جیا خوازەکان بهکاردێن.

تينووی  ))له زمانی کوردی دەڵێن:   ئینگلیزی دەوترێت:  ((دەسهڵاتهئهو  ئهو برسی  ))، کهچی له زمانی 
خواستن برسییهتی و  ))، که ههردوو دەستهواژەکه لهسهر بنهمای خوازەی چهمکی و مهیل و  ((هێزە

 هاتوونهته کایهوە.  ((تینووێتيیه
نێو بهکارهێنهرانی ههر زمانێک ژمارەیهکی زۆر له خوازە بهکاردێنن کاتێک لهگهڵ یهکتری دەکهونه  

گفتوگۆ، ئهم جۆرە خوازانه لهوانهیه له ههر زمانێک جیاواز بێت له زمانێکی تر، بۆ نموونه سهرفکردنی 
کات، کاتێک دەڵێین: کاتت به شتی پوچ سهرف مهکه، یاخود کوشتنی کات: کاتهکهت بهم شتانه مهکوژە  

 .(رەکات دەف) ، له زمانی ههنگاری دەڵێن: کاتت به شتی پوچ پڕ مهکه (کات مرۆڤه )
ئهو وێنهیهی که ههر زمانێک و کهلتوورێک بهکاری دێنێت لهوانهیه جیاواز بێت له زمان و کهلتووری 
تر، لهوانهشه لێکچوونێکی زۆر ههبێت له نێوانیاندا، ههربۆیهش لهوانهیه له خۆمان بپرسین ئایا هیچ 

وەڵا بن؟  یهک  وەک  کهلتوورێک  و  زمانێک  ههموو  له  که  ههیه  گشتیمان  ئهم  خوازەیهکی  مدانهوەی 
له جیهاندا. له شهش ههزار زمانمان ههیه  زیاتر  بێت، چونکه  لهوانهیه قوڕس  بهپێی   پرسیارە  بهڵام 

که له چهندین زماندا بوونی ههیه،   ،که زۆر خوازەی چهمکیمان ههیه  ،ههندێک لێکۆڵینهوە دەرکهوتووە
زۆرینهی زمانهکاندا بوونی  یاخود نزیک گشتی له    ،که خوازەی چهمکی گشتی  ،ههربۆیهش دەرکهوتووە

که خوازەی چهمکی وەکو یهک یاخود نزیک له   ،، بهڵام چۆن دەکرێت(Koevecses, 2016, 4)ههیه

که بگهڕێتهوە بۆ ئهوەی    ،یهک له زۆرێک له زمانهکاندا بهدی بکرێن؟ هۆکارەکهی دەکرێت وا دابنرێت
زمانێک بۆ زمانێکی تر گواسترابێتهوە،  واتا له    ،که زمانهکان لهوانهیه خوازەیان له یهکتر وەرگرتبێت

ڕوویدابێت ڕێکهوت  به  لهوانهیه ههر  ئهوەیه که  تر  یاخود    ،ئهگهرێکی  بن،  وەکو یهک  که خوازەکان 
گشتی   بنچینهیهکی  که  ئهوەیه  ههڵبژاردن  باشترین  ئارادابێت.  له  گشتی  بنچینهیهکی  دەکرێت 

 ( Koevecses, 2016, 5)گشتگیرییه ئهزموونی جهستهیی له ههموو زمانهکان هۆکار بێت بۆ ئهم 
که له ههموو جیهاندا    ،ڕوونه که هۆکاری ئهم گشتگيرییه دەگهڕێتهوە بۆ ئهزموونی جهستهی مرۆڤ

ههیه هاوبهشیان  ئهزموونێکی  مرۆڤهکان  ههموو  و  ههیه  ئهزموونه  ههبوونی    ،ئهم  هۆی  بووەته  که 
 خوازەی گشتگیر یاخود نزیک گشتگیر.

(Wierzbicka, 1995)   ت: که تاخمێکی بچووک له خوازەی سهرەتایی گشتگیر ههن که له ڕێگای  دەڵێ
 ئهوان زۆرینهی چهمکهکان له زۆرینهی زمانهکان شی دەکرێنهوەو شرۆڤه دەکرێن.

دەکرێت دیاری  واتاکهی  کهلتووری  بنچینهی  لهسهر    ( Koevicses, 2005, 360)زۆربهی کات خوازە 
که لهسهر بنچینهی مێژووی وڵاتی  "دەکات له نیویۆرک و دەڵێت:    (پهیکهری ئازادی)کوڤیکس ئاماژە به  

خوازەی   ئازاد،  جووڵهی  یهکهم:  خوازەی  دەکرێت،  بهدی  پهیکهرەدا  لهم  خوازە  جۆر  سێ  ئهمهریکا 
 دووەم: جووڵهی تاریکی بهرەو ڕووناکی، خوازەی سێیهم: خوازەی بینین. 

پ پێی  شکاوەکانی  زنجیرە  ڕێگای  له  ئازادی  خوازە:  دووەم یهکهم  خوازەی  و  دەردەخات،  هیکهرەکه 
که ههر بۆ   ،که ڕێگای کۆزانینمان بۆ ڕووناک دەکات، و سێیهم خوازە خوازەی بینینه  ،مهشخهڵی زانست

بهرز   بینینمان  توانای  و  دەبێت  دروست  ڕووناکی  مهشخهڵ  ڕێگای  له  که  دەگهڕێتهوە،  مهشخهڵ 
وڵاتی   کهلتووری  ژێرخانی  بارەی  له  زانیاری  دێنین،  بهدەست  زانیاری  بینین  ڕێگای  له  و  دەبێتهوە 

ته ڕوو، ههرچهند  که له ڕێگای ئهم پهیکهرە خراوە  ،ئهمهریکا پێویسته بۆ تێگهیشتن له واتای خوازەیی
بگۆڕدرێن پهیکهرەکه  خوازەیی  واتای  کات  تێپهڕبوونی  به  لهوانهیه  واتای ،  که  ئێستادا  له  چونکه 

 .(Trim, 2018, 12)خوازەیی پهیکهرەکه زلهێزی و دەوڵهمهندی وڵاتی ئهمهریکایه
بۆ  سوود وەردەگرێت له جۆرێکی سهرنجڕاکێشی داهێنهرانه له خاچ    (خاچی ڕێگای ژیان )پهیکهری  

سیمبوڵێکی  وەکو  خاچ  بهکارهێنانی  کریستانیهت.  ئایینی  له  بنچینهیی  بیری  ههندێک  وەسفکردنی 
 ئایینی ڕەگ و ڕیشهی مێژوویی ههیه.

ئایینی   پێش  ساڵ  ههزار  چهندین  خاچ  بابهتی  که  ئهوەی  بیستنی  به  بن  سهرسام  خهڵکی  لهوانهیه 
بووە له    (زاوزێ)خاچ سیمبوڵێکی بهپیتی    کریستیانهکان سیمبوڵێکی ئایینی بووە، له ڕاستیدا بابهتی

 ئایینی فارسهکان و میسرییهکاندا.
ڕوو سپی )بهکارهێنانی خوازەی ڕەنگی سپی له زمانی کوردیدا به واتای پاک دێت، بۆ نمونه که دەڵێین:  

و  (بی پێچهوانهیه  ڕەش  جادووی  نموونه  بۆ  ڕەش  ڕەنگی  خوازەی  بهڵام  بژیت،  پاکی  به  واته   ،
 ترسیدارە.جادوویهکی مه

نێوان   بنهمای پهیوەندی سیستهماتیکی  ئهم جۆرە سیستهمه له بهکارهێنانی خوازەی ڕەنگی لهسهر 
 ,sweetser)بهڵکو شتێکه له نێوان کهلتووری زمانهوانی قسهکهردا ههیه   ،ڕەنگهکان و ئهخلاق نییه

1990, 12) . 
ە بۆ ئهوەی که ئهو شتانهی که  نموونهیهکی تر کاتێک باسی ژیانێکی تاڵ دەکهین هۆکارەکه دەگهڕێتهو

تامیان تاڵه ههستێکی ناخۆشت لا دروست دەکهن، ههربۆیهش ژیان ئهگهر لهبهرچاوت ناخۆش بوو به 
تاڵ وەسفی دەکهیت، یان به پێچهوانهوە تامی شیرین خۆشه و ههستێکی خۆشت بۆ دروست دەکات،  

 ." شام شهكرە، بهڵام وڵات شيرنترە"ههربۆیهش دەڵێين: يان 
چونکه پهیوەسته به ئهزموونی جهستهی مرۆڤ و لهوانهیه    ،ۆرە خوازەیه لهوانهیه گشتگیر بێتئهم ج

 له زۆرێک له کهلتوورەکاندا ههبێت. 
بنچینهیی ترین بایهخی کهلتوورێک لهگهڵ پێکهاتهی خوازەیی بنچینهترین چهمکی ههمان کهلتوور  

ۆمهڵگهی خۆمان بکهین که یهکگرتون یهکگرتوون، بۆ نموونه با سهیری چهند بایهخی کهلتووری له ک
 ه. يلهگهڵ خوازەی فهزایانهی سهروو و خوارەوە که دژیهکیان گونجاو نی

باشترز لهگهڵ    وۆرتر  بهرەو سهرەوەیه )گونجاوە  له    (زۆر  زۆرێک  لهگهڵی،  نییه  بهڵام کهمتر گونجاو 
  ( بهراز)هلتووری ڕۆژئاوا ههڵسهنگاندن له نێوان کهلتوورێک بۆ کهلتوورێکی تر جیاوازە، بۆ نموونه له ک

ههڵسهنگاندنی پیسی و چاوبرسی بۆ دەکرێت، کاتێک که بڵێین: ئهو زۆر بهرازە. واتاکهی ئهوەیه که ئهو  
کهسێکی چهپهڵه، بهڵام له کهلتووری کوردی ئهگهر بڵێین: دەڵێی بهرازە. واتا مهبهستمان ئهوەیه که 

 زۆر ڕقمان لێیه. 

واتای ههیه که له ڕۆژئاوا ههیهتی، بهڵام ههندێک جار واتایێکی تریشی ههمان    (بهراز)له وڵاتی چین  
به ڕووخۆشیێکی ههرزەکارانه   پهیوەندی  بۆ خۆشهویستهکهی و  له خۆشهویستی  بریتییه  ههیه که 

دەریدەخات ئهمه  ب  ،ههیه،  له  زەحمهتی  بهبێ  ئهوەی که  کهلتوورێک هچهمکبۆ  ههر  له  کردنی خوازە 
 & Ungerer) جوانی لهنێو هزری ئهندامانی کهلتوورەکه جێگیر بووبێت  تێبگهین دەبێت چهمکهکه به

Schmit, 2006, 120). 

 . خوازەی گشتی و خوازەی پەیوەست بە کەلتوور:3. 1
خوازە به دڵنیاییهوە ههم شێوازی گشتی ههیه و ههم شێوازی پهیوەست به کهلتوور، لێکۆڵینهوەی 

دە  و سۆز  لهسهر ههست  به    ، ریدەخاتزمانهوانی درکپێکردن  لهنێو کهلتوورە جیاجیاکان  که خوازە 
بنهمای ئهزموون دامهزراوە، ئهم دیاردەیه   ههمان شێوە دەردەبڕدرێت و تێی دەگهن، چونکه لهسهر 

دەوترێت گشتگیری خوازەی چهمکی نموونه (Kovecses, 2000)پێی  بهشێوازێکی سهرنجڕاکێش   .
که   ،ا خوازەی چهمکی و ئهمهش بۆ ئهوە دەگهڕێتهوەلهژێر ههم  ،هکان دەتوانن جۆراجۆر بنيزمانهوانی

ههر کهلتوورێک چۆن مامهڵه لهگهڵ بواری ئابستراکت دەکات و چۆن تێبینی دەکات. کۆفیس دەڵێت 
فیزیۆلۆژی مرۆیی دەتوانێت شرۆڤهکردنێکی بنچینهیی بێت بۆ گشتگیری خوازەی چهمکی. ئهو ئاماژە  

خوا دەربڕینی  له  دەکات  نموونه  ههندێک  نموونه  به  بۆ  مرۆڤ،  جهستهی  به  پهیوەستن  که  زەیی 
  ، که لهنێو چوار زمانی جیاواز: ئینگلیزی، یابانی و چینی و ههنگاری به دیکراون و دەریدەخات  (توڕەیی)

 که چۆن ههر چوار زمانهکه بهلایهنی کهم لهیهک به چهمک کردن هاوبهشن. 
چهمک   به  دەفرێک  وەکو  مرۆڤ  جهستهی  که  دەفرێکدا  لهنێو  گهرمه  شلهمهنی  تووڕەی  نموونه:  بۆ 

و    ((Geeraerts & Grondelaers, 2010 که لهلایهن  (تووڕەیی)کراوە. لێکۆڵینهوە لهسهر خوازەی  
که چۆن کهلتوور ڕۆڵێکی گرنگی له   ،وکراونهتهوە چاوی ئێمهیان کراوە کردووەزۆرێک له لێکۆڵهران بڵا

ئینگلیزی   له  تووڕەیی  خوازەی  که  کردووە  تێبینیان  ههیه.  زمانێکدا  لهنێو  خوازە  به  پێدان  شێوە 
ناوەڕاست   (هیندۆئهوروپی)ئهمهریکی و ههندێک له کهلتووری   تێگهیشتنی کلاسیکی سهدەکانی  له 

بهڵغهم، ڕەشاو، زەرداوو خوێن،  مرۆڤ له چوار خو ومیزاج که ئهویش له چوار شلهمهنی پێکهاتووە 
 بهڵکو زۆر پێویسته بۆ جهستهی مرۆڤ.  ،پێکهاتووە، که نهک تهنیا کاریگهری لهسهر تووڕەیی ههیه

فیزیۆلۆژی،  لهگهڵ  ئاڵاوە  تێک  که  سۆز  و  ههست  خوازەی  شرۆڤهی  ههروەها  خوومیزاج  بیردۆزی 
گرنگی   (Matsuki, 1995)ی که لهنێو زمانهکاندا ههن دەکات، بۆ زمانی یابانی  سایکۆلۆژی و پزیشک

(hara)  .ڕیخۆڵهکان که دەفری ههستهکانه بهتایبهت تووڕەیی بهرز دەنرخێنێت 
گرنگه زۆر  یابانی  کهلتووری  له  که  دەکاتهوە  دووپات  لهنێو   ،ئهوە  بکرێت  تووڕەیی  کۆنتڕۆڵی  که 

ڕاستی و ئامانجی ڕاستهقینهو خودی ڕاستهقینه پێکهاتووە. که له  ڕیخۆڵهکان. چونکه ڕیخۆڵهکان له  
که به واتای ڕوخساری   (tatemae)بهراورد کراوە به    (honne)، ههروەها  (honne)یابانی پێی دەڵێن  

چهمکردنی   به  کراوە   (harra)کۆمهڵایهتییه  جهسته  به  یابانی  کهلتووری  له  قووڵ  بهشێوازێکی 
(Wierzbicka)  ق کراوە.  بهشێوازێکی  جهسته  به  یابانی  کهلتووری  له  سوورە    (Wierzbicka)ووڵ 

لهسهرئهوەی که ههرچهند ڕاسته که به شێوازێکی بێ ژمار له ههر زمانێکدا چهمکی ههستی مرۆڤ  
بهدی دەکرێت و دەریدەبڕن، بهڵام ههر زمانێک کۆمهڵێک وشهی ههست و سۆزی ئامادەکراوی تایبهت 

ههیه ئه  ،بهخۆی  دەستنیشانی  دەکاتکه  ههستانه  و   ،و  دیارتر  کۆمهڵگاکه  تاکهکانی  لهنێو  که 
 .(Wierzbicka, 1986, 5)زەقترن

دەریدەخهن به   ،لێکۆڵینهوەکان  دەکهن  ڕاهێنان  بنچینهیی  بهشێوەیهکی  کهلتووریهکان  مۆدێله  که 
هر  که لهگهڵ کهلتوورەکهو بیرکردنهوەی کۆمهڵگا دەگونجێن. ه  ،قسهکهرەکان که ئهو خوازانه ههڵبژێرن

ههستێک خوازەی تایبهت بهخۆی ههیه، بۆ نموونه کاتێک باسی تووڕەیی دەکهین دەڵێین: له تووڕەییان 
چونکه له کاتی ترسان دەڵێین له ترسان   ،بهجۆش هاتبوو، ههمان ئهم خوازەیه بۆ ترس بهکار نایهت

ن ههست به گهرما.  وەک گهڵای چنار دەلهرزیم. کهواته له ترسان ههست به سهرما دەکهین و له تووڕەییا
ئهم نموونهیه دەریدەخات که ههر ههستێک تایبهتمهندی تایبهت بهخۆی ههیه وە بهشێوازێکی جیاواز 
به چهمک دەکرێت لهلایهن قسهکهرەکانهوە، ههرچهند که لهوانهیه له کهلتوورێک تووڕەیی و ترس به 

یه ئهگهر بڵێین له تووڕەییان ههمان خوازە دەستنیشان بکرێن، بۆ نموونه له زمانی ئیندۆنیزی ئاسای
دەلهرزی ههروەک چۆن له ترسان دەلهرزی، ههربۆیهش گرنگه بزانین کهلتوور ڕۆڵێکی کاریگهری ههیه  

 له پێکهێنانی هزری کۆمهڵگا پێش به چهمک کردنی بوارە ئهبستراکتهکان.

 . خوازەو هەست و سۆزو کەلتوور: 3. 2
بهشێوازێکی کهسێتی ئهزموون دەکرێت ئابستراکتن و بهردەست  دەتوانین بڵێین که ههست و سۆز که  

ناکهون و نابینرێن. له ڕووی سروشتی لهنێو هزر دان. کهواته خوازە ئامرازێکی باشه که یارمهتیدەرە 
بۆ شرۆڤهکردن و ئاشکراکردنی ههست و سۆزمان بۆ کهسانی تر. لێکۆڵینهوە دەریدەخات که لایهنگری 

اوەی ئاست بهرزتر دەبێت کاتێک که کهسێک شرۆڤهی ههستهکانی دەکات له  بهکارهێنانی زمانی هۆنر
بیرو   تهنها  نهک  بیرمان، وە  له هزرو  بهرچاوی ههیه  تر. کهواته خوازە ڕۆڵێکی زۆر  بوارەکانی  ڕێگای 

 ههستمان کۆنتڕۆڵ دەکات بهڵکو بهشێوازێکی سهرسوڕهێنهر کردارەکانیشمان کۆنترۆل دەکات. 
زە شتێکی نائاسایی نییهو لهنێو ههموو زمانهکانی جیهاندا ههیه، ههندێکجار  سهرەڕای ئهوەی که خوا

بهجۆرێک که خوازە ههست و  تر  لهگهڵ زمانهکانی  بهراورد دەکرێن  تاکن کاتێک که  ههندێک خوازە 
کار   و  دەکهن  کارلێک  بهستراون،  یهکتری  لهنێو  کاریگهر  و  نزیک  زۆر  بهشێوازێکی  کهلتوور  سۆزو 

 ئهمهش دەبێته هۆی بهرەو پێشچوونیان. بهیهکهوە دەکهن، 
که چۆن کهلتوور سهیری بوارێکی ئهبستراکتی وەکو   ،له ڕێگای خوازە له شێوازی زمان دەتوانین ببینین

ههست و سۆز دەکات و ئهم بوارە ئهبستراکته به کۆنتێکستێکی فۆلکلۆری ڕۆژانه دەبهستێتهوە که 
قسه هزری  به  دەبهخشێت  شێوە  نێوانیان  چۆن پهیوەندی  که  دەکات  ڕێنماییان  زمانهکهو  کهرەکانی 

 جیهان ببینن. 
ههست و سۆز وەکو تایبهتمهندییهکانی تری مرۆڤ شتێکی هزرییه، که لهنێو هزریاندا کرداری گرنگ 
ڕوودەدات، بۆ نموونه وەرگێڕانی ئهو ڕوواداوانهی که خۆی لهنێویان بهشدار بووە. ههرچهند که ههست  

ی لهلایهن مرۆڤهکان به ئهزموون بکرێن، بهڵام دەبینرێت که چۆن له ژێر  و سۆزەکان بهشێوازێکی گشت 
کاریگهری قووڵی کهلتوور دان، کهواته کاتێک که کهسێک بهنیازە ههستهکانی دەرببڕێت لهوانهیه بۆ  
پهیامه سادەکان زمانی ئاسایی بهکاربێنێت، بهڵام بۆ پهیامه ئاڵۆزەکان خوازە بهکاربێنێت کاتێک که  

بهک بهکاردێنێت  خوازە  گشتی  بهکاربێنێت.  کهلتووری  و  گشتی  شێوازی  ههردوو  لهوانهیه  اردێنێت 
به  ژیاوە.  لهنێویدا  خۆی  چونکه  بهکاردێنێت  کهلتووری  و  گشتییه  شتێکی  سۆز  و  ههست  چونکه 
ڕەچاوکردنی خوازە و به چهمکردنی و پهیوەندیهکهی به کهلتوور لێکۆڵهران دەڵێن که خوازە لهسهر 

ونی جهستهیی بنیاتنراوە، وە ئهزموونی جهستهیی تهنها جۆری خوازە دیاری دەکات که  بنهمای ئهزمو

ئایا لهنێو کهلتوورێکدا ههڵبژێردراوە که پهیوەسته به مۆدێلی کهلتووری که له نێوان تاکهکانی کۆمهڵگا  
 هاوبهشه. کهواته جۆراجۆری کهلتووری بۆ خوازەی ههست و سۆز بوونی ههیه. 

 : راوجۆری خوازەـ گشتگیریی و جۆ 4
بهپێی ڕوانگهی ستانداردی خوازە لهلایهن چوارچێوەی لاکۆف و جۆنسۆن خوازە لهسهر ئهزموونی  
جهستهی مرۆڤ بنیات نراوە، بۆ نموونه ئێمه به شێوازێکی خوازەیی سۆزداری به گهرما سهیر دەکهین  

(Koevicses, 1986, 1010)باوە نێوان  له  منداڵیمان  کاتی  ئهزموونی  بههۆی  و  .  دایک  گرتنی  ش 
سۆزداری  )باوکمان و ئاسودەیی گهرمای جهستهیی له نێوانمان له دوای باوەش گرتنهکه. بیرکردن له  

، سهرههڵدانهکهی دەگهڕێتهوە بۆ ئهزموونی (ئێمه پهیوەندییهکی گهرممان ههیه)و دەربڕینی  (گهرمایه 
ت که سۆزداری بهشێوازێکی  جهستهییمان، به دڵنیاییهوە هیچ کهسێک پێی سهیر نیيه که گوێی لێبێ

گشتگیر به گهرما به چهمک کراوە نهک به سهرما. فێربوونی ئهم خوازە سهرەتاییانه شتێک نیيه که  
جهستهیی   ،ههڵیبژێرین ئهزموونێکی  ئهوە  چونکه  ڕوودەدات،  ئاگا  بێ  لهخۆوەو  بهشێوازێکی  بهڵکو 

وات به  گشتگیربن،  لهوانهیه  خوازەییانهش  دەربڕینه  ئهم  گشتگیر گشتگیرە،  ئهزموونێکی  تر  ایهکی 
جیهان  تری  زمانهکانی  له  خوازە  سهیری  که  کاتێک  بهڵام  دەئافرێنێت،  گشتگیر  سهرەتایی  خوازەی 
دەکهین ههست بهوە دەکهین که خوازەی زۆر ههیه له زمانهکانی ترو زمانی خۆشمان که گشتگیر نین 

جۆر کهواته  بێت.  زۆر  ڕێژەیان  گشتگیر  خوازەی  وەکو  لهوانهیه  ئاستی  و  ههمان  به  خوازە  اوجۆری 
خوازەی گشتگیر گرنگی خۆی ههیه. جۆراوجۆی خوازە چهندین شێوازی ههیه بۆ نموونه خۆشهویستی 

چهندین شێوازی تر به چهمک بکرێن له زۆرێک له   لهوانهیه به سهفهر، به یهکبوون، بهراورد کردن و...  
ئینگلیزی، ههنگاری، چ زمانی  له  وەکو  تر،  دیالێکتهکانی کهلتوورەکانی  له  نموونه ههندێک  بۆ  ینی،.... 

 زمانی چینی خۆشهویستی فڕینی کۆلارەیه. 
 ( zulu)توڕەیی به شلهمهنی یاخود گاز له زۆرێک له کهلتوورەکان به چهمک کراوە، بهڵام له زمانی زولو   

 ،کراوە  . ژیان به سهفهر یاخود به تێکۆشان(Ridal, 2000)به کهلوپهلێک لهنێو دڵدا به چهمک کراوە
بهڵام له یهکێک له ديالێکتهکانی چینی به زنجیر به چهمک کراوە. خوازەی سهرەتایی زۆرمان ههیه  

پاڵنهرن   هۆکارەکان  له  دەکهی)وەکو  شێتم  خهریکه  جووڵهن  (تۆ  ڕووداوەکان  چی )،  لێرەدا 
،  ( کهمانئێمه هیچ پێشکهوتنمان نهبووە له کارە)، بهرەو پێشچوون جووڵهیه بۆ پێشهوە (دەگوزەرێت؟



 قەڵاى زانست  گۆڤاری
 عێراق - کوردستان-هەولێر -گۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردەچێت

 ٢٠٢٢پایز ، (٣)ژمارە – (٧)بەرگی
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

79 
 

با ههوڵبدەین بهسهر )، کێشه بهربهسته  (ئهو گهیشته ئامانجهکهی)مهبهست گهیشتنه بهخاڵی کۆتایی  
 .(چهندین کێشه هاتنه سهر ڕێگای ژیانم)  (ئهمهش تێدەپهڕێت) (کێشهدا زاڵبین

بهم ڕوانگهیه خوازەی سهرەتایی لهوانهیه له یهک بدرێن لهنێو زمانهکان و کهلتوورەکانی جیاواز بکرێن  
چهمکی  بهشێوازی  که  بهجۆرێک  سهفهرە،  خۆشهویستی  سهفهرە،  ژیان  وەکو:  تێکهڵ،  خوازەی  به 

خوازە  تێکهڵکردنی  ئامانجدا.  سهرچاوەو  بواری  نێوان  له  کاردەکهن  نهخشهکێشراو  یان  ی  گونجاو 
سهرەتایی تایبهته به زمان، و لهوانهیه خوازەی سهرەتایی گشتگیر بێت. خوازەی تێکهڵ پێ دەچێت  
کهمتر گشتگیر بێت، کهلتوور بهشێوازێکی زۆر بهرچاو کاریگهری ههیه لهسهر خوازەی چهمکی تێکهڵ  

بابهتی   له  بهشێکه  تهنها  ئهمه  که  ههرچهند  ههڵداوە.  سهریان  سهرەتاییهکان  خوازە  له  خوازەو  که 
ببێته هۆی سهرههڵدانی خوازەی گشتگیر.  ئهزموونی گشتگیر  نییه  بڵێین که مهرج  دەبێت  کهلتوور، 
ئهزموونی جهستهیی تهنها یهکێکه له ڕێگاکانی ئافراندنی خوازە، کهلتوورو پرۆسهی هزريی بهش به 

پرۆس و  کهلتوور  که  لهوانهیه  جار  ههندێک  خوازەو  ئافراندنی  بۆ  هۆکارن  خۆیان  هزريی حالی  هی 
 .(Koevicses, 2005, 5)ئهزموونی جهستهیی ههر لهبهرچاو نهگرن

خوازەی   بهرانبهر  له  ههیه  زیاتری  گرنگی  ئاڵۆز  و  تێکهڵ  خوازەی  کهلتوور  خوازەو  پهیوەندی  له 
له  ههیه  ههڵسوکهوتیان  ئاڵۆزدا  خوازەی  لهگهڵ  زیاتر  کۆمهڵگا  ئهندامانی  چونکه  سهرەتاییدا، 

له دە و  له ههمان بیرکردنهوەیان  بڵێین خوازە  بۆیهش دەتوانین  کهلتووریه ڕاستهقینهکاندا. ههر  قه 
 ئاست که دیاردەیهکی درکییه له ههمان ئاستیشدا دیاردەیهکی کهلتووریه.

مهبهست   لێرەدا  ههیه،  واتایی  چهقی  چهندین  یان  یهک  چهمکی  خوازەی  که  وایه  پێی  کۆفیکسی 
له   هاوبهشه  بوارێکی سهرچاوە  ههر  که  بواری  ئهوەیه  مهودای  بۆ  دیاریکراو  پێشتر  بابهتی چهمکی 

کۆزانینی  و  پێکهاتوون  لهسهری  که  کۆمهڵگا  قسهکهرەکانی  لهلایهن  چهمکيیه  بابهته  ئهو  ئامانج، 
بنچینهیی و ناوەندی لهبارەی سهرچاوە دەخاتهڕوو، به واتایهکی تر زۆرینهی بوارەکانی سهرچاوە که  

کیان ههیه وەکو بابهتی سهرەکی، بۆ نموونه سهفهر وەکو  دەدرێنه پاڵ چهندین چهمکی ئامانج شتێ
، گهرما  (چ بۆ ژیان یان بۆ خۆشهویستی)چهمکی سهرچاوە بابهته سهرەکیهکهی بیرۆکهی پێشکهوتنه  

وەکو چهمکی سهرچاوە بۆ خستنهڕووی بهتین بوونه، بیناو خانوو بهکاردێت بۆ پێکهاتهی ئهبستراکتی 
 بهردەوامی و ئافراندن. 

پێی وایه که بواری سهرچاوە که کۆمهڵگا لهسهری پێکهاتووە ڕێگامان پێدەدات که له گۆڕانی کۆفیسکی  
نێو کهلتووری بواری سهرچاوەو پهیوەندییان به بواری ئامانج تێبگهین، کۆفیسکی وای بۆ دەچێت که  

هی  هۆکاری جۆراوجۆری خوازە له کهلتوورە جیاوازەکان بگهڕێتهوە بۆ جیاوازی له ئهزموون و پرۆس
 هزريی کۆمهڵگاکان که دەبنه هۆی دروستبوونی خوازەی جیاواز له کهلتووری جیاوازدا.

پێ دەچێت که چهندین زمان که له ڕەچهڵهکی جیاوازن هاوبهش بن له چهندین خوازەى چهمکی بۆ  
 ( خۆشی)یه، ژمارەیهکی زۆر له چهمکی  (خۆشی) چهمکی ههست و سۆز، یهکێک لهم چهمکانه چهمکی  

 ههن وەکو: 
 . (خۆشی بهرزبوونه)ـ له خۆشیان خهریک بوو بفڕێت ـ

 (خۆشی شلهمهنیه لهنێو دەفرێکدا)ــ لهنێو خۆشیدا غهرق ببوو 
 . (خۆشی بهرزبوونهوەیه)ــ له خۆشیان باڵی گرت 

،  (دڵخۆشم)ههست به بهرزی دەکهم    (I am feeling up)له زمانی ئینگلیزیدا ههمان دەربڕین ههیه،  
(he was overwhelmed with joy)    ،لهنێو خۆشیدا غهرق ببو(she is in cloud nine)   لهسهر ههوری

. له  (ڕۆحی له خۆشیان بهرزبووەوە)نۆیهمه له خۆشیان، له زمانی چینی ههمان جۆر دەربڕینمان ههیه  
 ، له خۆشیان دەفڕێت.(خۆشی پێ بهخشیم)زمانی ههنگاری: ئهم فیلمه منی بهرزکرد 

له ههر چوار زمانهکهدا ههن، ههرچهند که ئهم چوار زمانه له یهک خێزان جێگای باسه که ئهم خوازانه 
نین و کهلتووری جیاوازیان ههیه که له پهیوەندییهکی زۆر کهم دان لهگهڵ یهکتری، کهواته چی وای  
کردووە که ئهم زمانانه خوازەی هاوشێوە له یهک نزیکیان ههبێت؟ وەڵامی ئهم پرسیارە دەکرێت سێ 

ــ پاڵنهرێک  ٣ــ زمانێک له زمانێکی تر وەری گرتووە،  ٢ــ بهڕێکهوت ئهمه ڕوویداوە،  ١ هۆکاری ههبێت:
ههیه که گشتگیرە. ئهگهر وابێت که زاناکانی زمانهوانی درکپێکردن باسی دەکهن که خوازەی سادەو 
باشترین  سێیهم  هۆکاری  که  بڵێین  دەبێت  جهستهیه،  ئهزموونی  سهرەکییان  پاڵنهری  سهرەتایی 

، له ڕاستیدا کاتێک که ئێمه خۆشحاڵین ئێمه چالاکترین وەکو (Koevicses, 2005, 38)ژاردەیه ههڵب
مناڵ ههڵدەپهڕین به پێچهوانهی غهمبار بوون که ڕوومان له خوارەوەیه و توانای جووڵهمان نیيه له  

کی  جێگایهک کپ دەبین. ئهمانه ههمووی ئهزموونی گشتگیرن و دەبنه هۆی سهرههڵدانی خوازەی چهم
 سادە و سهرەتایی.



 قەڵاى زانست  گۆڤاری
 عێراق - کوردستان-هەولێر -گۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردەچێت

 ٢٠٢٢پایز ، (٣)ژمارە – (٧)بەرگی
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

81 
 

ههروەها چهمکی توڕەییش بهههمان شێوەی چهمکی خۆشی له چهندین زمان لهسهر بنهمای خوازەیی 
لهسهرە)چهمکی   گوشار  دەفرێکی  کۆفیسکی (توڕەیی  و  لاکۆڤ  لهلایهن  یهکهمجار  خوازەیه  ئهم   ،

دواتر لهلایهن   ،(Lakoff & Koevicses, 1986)و  (Lakoff, 1987)و  (Koevicses, 1986)خرایهڕوو  
 چهندین لێکۆڵهری تر که لهسهر چهندین زمان لێکۆڵینهوەیان کردبوو. 

توڕەیی دەفرێکی گوشار لهسهرە، خوێنی بهجۆش  )چهند دەربڕینێک لهسهر بنهمای خوازەی چهمکی:  
 .(هاتووە، ڕەنگی سوور ههڵگهڕاوە، دواتر سارد بووەوە، ئاگری لێ دەبارێت

که   دەرکهوت  لێکۆڵێنهوەکه  خوازەی  له  کردبوو  لهسهر  لێکۆڵینهوەیان  که  زمانانهی  ئهو  زۆربهی  له 
لهسهرە)چهمکی   گوشار  دەفرێکی  توڕەیی   (توڕەیی  لهسهر  که  دەربڕینهکان  ههموو  له  بهدیکراوە 

 ههبوون، هێزێک لهنێو کهسێک ههبووە که وای له کهسهکه کردووە که گوشار بکهوێته سهر کهسهکه.
 ، له کوردی خۆمان ئهو له توڕەییان خهریکبوو بتهقێت.(He just exploded)له زمانی ئینگلیزی 
، له کوردی به هێور بوونهوەو سارد بوونهوە (don't get hot under the collar)له زمانی ئینگلیزی  

 له توڕەیی ئاماژەی پێ دەکرێت. 
بهدیکراوە،   خوازە،  ههمان  چینی،  یابانی،  ههنگاری،  وەکو  تر  زمانهکانی  له  زۆرێک  ئهم له  هۆکاری 

بۆ ئهزموونی جهستهییمان که له کاتی توڕەیی لاشهمان گهرم دەبێت و دەم و   ،گشتگیریه دەگهڕێتهوە
چاومان سوور ههڵدەگهڕێت، ههربۆیهش له زۆرینهی زمانهکان ئهم جۆرە دەربڕینانه ههن، چونکه ئهمه  

ز خوێن  پهستانی  دەبێت،  گهرم  لاشه  توڕەبوون  کاتی  له  گشتگیرە  دڵمان  ئهزموونێکی  و  دەکات  یاد 
خێراتر لێ دەدات و ههناسهمان توند دەبێت و ههست و سۆزی ترمان بۆ دروست دەبێت وەکو ترس و  
نیگهرانی، که ئهمانه ههموویان هۆکارن بۆ دروستبوونی دەربڕینی جیاواز لهسهر توڕەبوون و ترس و  

ن چالاکی جهستهیی شهرم کردن و زۆر چهمکی تری ههست و سۆزی. ههرچهند که ههندێکجار ههما
 . (Koevicses, 2005, 43)واتای تری وەرگرتووەو بهجۆرێکی تر سهیر کراوە له ههندێک کهلتووردا

 ئەنجام 
کات، .1 وەک:  دەردەکهون،  خوازەیی  بهشێوازی  چهمکهکان  له  دەبێت -زۆرێک  سۆز...،  ههست، 

سۆز   و  ههست  و  کات  چهمکی  چونکه  بکهین،  پێ  ئاماژەیان  بۆ  بهشێوازێکی  ئهبستراکتن، 
 تێگهیشتن سود له چهمکی کۆنکرێت وەردەگیرێت.

 هیچ جیاوازیهک نییه له نێوان ڕاستی دەقاودەق و ناڕاستی دەقاودەق. .2
بۆ   .3 بکرێتهوە  ناتوانرێ جیا  به کۆنتێکست ههیهو  له ههموو چهمکێک پێویستمان  تێگهیشتن  بۆ 

 تێگهیشتن له واتا. 
 دێکیان پهیوەست به کلتورن و بهپێی کلتور دەگۆڕێ. ههندێک له خوازەمان ههیه گشتگیرن و ههن .4

Abstract 
This study, which is part of a PhD thesis, entitled "Conceptual Metaphor in Kurdish 

Language." We have concentrated on ideas that are widely held and cannot be 

overlooked. To identify data obtained from daily uses, George Lakoff and Mark 

Johnson's approach is employed. Traditional linguists argued that semantics is solely 

truth conditional, that metaphor is a literary device, and that no context is required 

to grasp a statement. 

We are intended to show that there is no difference between poetry and everyday 

language in this research; the only distinction is that poetry is richer, and context is 

required to grasp the meaning of expressions. The significance of this research is that 

it refutes the viewpoint on metaphor as only a literary device, and we have many 

common conceptions in which they have taken up a significant portion of our daily 

discourse. 

 

 أكثر مفاهيم الاستعارة شيوعًا

   ملخص:

هذه الدراسة التي هي جزء من اطروحة دكتوراه بعنوان "الاستعارة المفاهيمية في اللغة الكردية". لقد ركزنا  

التي تم الحصول عليها على الأفكار المنتشرة على نطاق واسع والتي لا يمكن التغاضي عنها. لتحديد البيانات  

من الاستخدامات اليومية، تم استخدام نهج جورج لاكوف ومارك جونسون. جادل اللغويون التقليديون بأن علم  

 الدلالات هو مجرد حقيقة مشروطة، وأن الاستعارة هي أداة أدبية، وأنه لا يوجد سياق مطلوب لفهم العبارة.

الشعر واللغة اليومية في هذا البحث. الفارق الوحيد هو أن الشعر أكثر  نهدف إلى إظهار أنه لا يوجد فرق بين  

ثراءً، والسياق مطلوب لفهم معنى التعبيرات. تكمن أهمية هذا البحث في أنه يدحض وجهة النظر حول الاستعارة  

 ا من خطابنا اليومي. باعتبارها مجرد أداة أدبية، ولدينا العديد من المفاهيم المشتركة التي تناولوا فيها جزءًا كبيرً 


